
LUNSOD NG NATIONAL CITY

Proposisyon M

(Ang proposisyong ito ay lilitaw sa balota sa sumusunod na anyo.

Ang proposisyong ito ay nangangailangan ng pag-apruba ng isang simpleng mayoriya (higit sa 50%) 
ng mga botante na bumoboto sa proposisyon.

WALANG-PINAPANIGANG PAGSUSURI NG ABUGADO NG LUNSOD

Ang panukala ng balotang ito ay nagsasaad na ito ay tatawagin bilang ang "Inisyatiba ng Pagpapawalang-bisa
sa Proposisyon D”.

BUOD NG PROPOSISYON D

Ang Proposisyon D ay inaprubahan ng isang mayoriya nitong mga residente ng National City na bumoto sa
Proposisyon sa munisipal na eleksiyon ng Hunyo 6, 2006. Ang Proposisyon D ay nagdagdag sa mga Seksyon
4.60.010 hanggang 4.60.180 sa Kodigo Munisipal ng National City, na magkaloob ng isang porsiyentong
buwis ng mga transaksiyon at paggamit (karaniwang tinutukoy bilang isang "buwis ng pagbebenta").
Alinsunod sa Proposisyon D, ang isang porsiyentong buwis ng pagbebenta ay ginagamit para sa mga
serbisyo ng Lunsod, mga pasilidad at mga programa. Ang awtoridad na magpataw sa buwis na inaatas ng
Proposisyon D ay matatapos sampung taon mula sa Oktubre 1, 2006 (ang "Petsa ng Pagkakabisa"), maliban
kung ang Konseho ng Lunsod bago ang petsang ito ay nagpasiya na ang pagpataw at pagkolekta ng buwis ay
hindi na mahalaga, kung saan ang Konseho ng Lunsod ay may awtoridad na magbawas sa antas ng buwis, o
tapusin ang pagpapataw ng buwis. Ang Proposisyon D ay nagtatakda na bawat limang taon, ang Alkalde,
kasama ng pag-apruba ng Konseho ng Lunsod, ay hihirang ng isang malayang komiteng binubuo ng tatlong
mga dalubhasa sa mga usapin ng pananalapi na mag-uulat sa kanilang rekomendasyon sa Alkalde at Konseho
ng Lunsod sa kung ang buwis ng transaksiyon at paggamit ay dapat manatiling umiiral sa antas na isang
porsiyento, o kung ang Konseho ng Lunsod ay dapat magbawas sa antas ng buwis o tapusin ang pagpapataw
sa buwis.

TAMA NG PROPOSISYON M

Ang panukala ng balotang ito ay magpapawalang bisa sa Proposisyon D, na binigyang buod sa itaas, sa
kanyang kabuuan.

Ang panukala ng balotang ito ay nagtatakda na ang kanyang mga probisyon ay maaring putulin, upang kung
ang anumang probisyon sa panukala o ang kaukulan nito sa sinumang tao o pangyayari ay ipinalagay na
walang saysay, ang kawalang ito ng saysay ay hindi makakaapekto sa ibang mga probisyon o kaukulan.

Ang panukala ng balotang ito ay nagtatakda na ito ay hindi maaring susugan maliban sa pag-apruba ng
botante. Kung ang panukala ay inaprubahan ng isang mayoriya ng mga botante na bumoboto sa panukala, ito
ay ipapalagay na pinagtibay sa petsa kung kailan ipinahayag ng Konseho ng Lunsod ang boto, at iiral
sampung araw pagkatapos ng petsang ito.

IMINUNGKAHING ORDINANSA

ANG MGA TAO NG LUNSOD NA ITO NG NATIONAL CITY 
AY NAGPAPATIBAY SA SUMUSUNOD:

SEKSYON 1. Ang Inisyatibang ito ay makikilala bilang ang "Inisyatiba ng Pagpapawalang-bisa sa
Proposisyon D”.

PROPOSISYON M
Aaprubahan ba ang isang ordinansang nagpapawalang saysay sa mga Seksiyon 4.60.010 hanggang 4.60.180
ng Kodigo Munisipal ng National City, upang mapawalang saysay ang isang porsiyentong buwis ng mga
transaksiyon at paggamit (buwis ng pagbebenta) na ginagamit para sa mga serbisyo ng Lunsod, pasilidad at
mga programa?

SEKSYON 2. Ang mga Seksyon 4.60.010 hanggang 4.60.180 ng Kapitulo 4.60 ng Kodigo Munisipal ng
Lunsod ng National City ay sa pamamagitan nito pinapawalang-bisa.

SEKSYON 3. Kung ang anumang probisyon ng panukalang ito o ang kaukulan nito sa sinumang tao o
pangyayari ay ipinalagay na walang saysay, ang kawalang ito ng saysay ay hindi
makakaapekto sa ibang mga probisyon o kaukulan, at sa layuning ito ang mga probisyon ng
panukalang ito ay maaring putulin.

SEKSYON 4. Ang inisyatibang ito ay hindi maaring susugan maliban sa pag-apruba ng botante.

PANGANGATWIRANG PANIG SA PROPOSISYON M

Pawalang Bisa ang Pagtaas ng Buwis ng Pagbebenta ng Lunsod ng National.

Ang National City – na maaring may pinakamababang populasyon ng kita sa buong county – ngayon ay
mayroong pinakamataas na antas ng buwis sa estado.

Ang mga pulitiko ng lunsod ay nagsabing ang pera ay kailangan para sa kaligtasang pampubliko. Ngunit
talagang kailangan nila ang pera upang bayaran sa mga empleyado ng lunsod ang ilan sa pinakamayamang
pensiyon sa county!

Ang mga tatlumpung taon na empleyado ng National City ay kumukuha ng 90% ng kanilang pinakamataas na
suweldo bilang isang pensiyon – ang iba nagreretiro kasing-aga ng edad 50 – samantalang halos wala o
walang inaambag para sa di kapani-paniwalang mga benepisyo ng pagretiro nila. Marahil walang negosyo sa
California ang naghahandog ng kasing-laki ng pensiyong ito.

Ang mga pulitiko ay nagbabanta na, kung pawalang-bisa natin ang buwis na ito, sila ay magtatanggal ng
maraming mga pulis at bumbero, na maglalagay sa inyong pamilya sa panganib. Ang TANGING mga opsiyon
na kanilang inihaharap ay maaring mas mataas na mga buwis o pagbawas sa mahahalagang serbisyo ng
lunsod. Ayaw nilang kontrolin ang problema – ang nakakalulang mataas na bayad at magagandang pensiyon
na binabayaran sa mga empleyado ng lunsod.

Ang tanging paraan na mapilit ng mga mamamayan ang mga pulitikong kontrolin ang paggastos ay ang
pagbotong limitahan ang mga buwis. DI KAPANI-PANIWALA na ang ating mababang kitang lunsod ay
nananagot sa pinakamataas na antas ng pagbebenta sa estado.

Pagkatapos na ipinasa ang pabalik-tuon na pagtaas ng buwis na ito, ang mga pulitiko ay nakikipagkasunduan
sa mga Chargers para sa isang istadyum ng putbol. Ang mga pulitiko ay natuwang umamin na hindi nila
nagawang magpunyaging ituloy ang proyektong ito kung walang pagtaas ng buwis ng pagbebenta. Teka –
akala namin ang pera ay para sa kaligtasang pampubliko!

Dagdag pa sa pang-iinsulto, marami kundi ang karamihan sa mga empleyado ng National City ay ni hindi
pa nakatira sa National City. Inuuwi nila ang kanilang mga mataas na suweldo at magagandang pensiyon sa
kanilang tahanan. Ang naturang mga empleyado ng lunsod na hindi residente ng lunsod ay madalang
magbayad ng buwis sa National City, o nagsasauli sa kanilang mga kita sa ating lokal na ekonomiya!

Sa nakapanghihinang resesyong ito, panahon na para magbawas ang gobyerno! Bayaan tayong magbayad ng
parehong mga buwis ng pagbebenta tulad ng karamihan sa ibang mga lunsod sa county.

Samahan kami. Bumoto ng OO! upang pawalang-bisa ang 1% pagtaas ng buwis ng pagbebenta.

www.RepealNationalCitySaIesTax.org

RANDOLPH A. MYRSETH

JOHN O'NEILL
Kapisanan ng mga Nagbabayad ng Buwis 
ng County ng San Diego, Tagapangulo 

RICHARD RIDER
Tagapangulo, mga Kalaban ng Buwis 
ng San Diego

EDWARD TEYSSIER
May-ari ng Negosyo ng National City

MICHAEL BENOIT
Tagapangulo ng Partidong Libertaryan 
ng SD

PANGANGATWIRANG LABAN SA PROPOSISYON M

Bumoto ng HINDI sa Proposisyon M – Ipagpatuloy ang Pagsulong ng National City

Sa loob ng nakaraang dalawang taon, ang National City ay nagpalabas ng mga bagong plano upang muling
paunlarin at pagbutihin ang ating lunsod.

Mula 2006, nabawasan ang krimen, ang Plaza Bonita ay pinalaki, at nasimulan ang mga bagong pagpapaunlad
ng mga gusali.

Ang Proposisyon M ay babaliktad sa ating pag-unlad at ilalagay sa panganib ang ating mga serbisyo ng
lunsod.

Noong 2006, ang mga botante ng National City ay umapruba sa isang pansamantalang 1-sentimong buwis ng
pagbebenta upang tulungang sagipin ang ating lunsod.

Sa loob ng nakaraang dalawang taon, ang perang ito ay nagprotekta sa mga serbisyo ng pulis at sunog sa
pamamagitan ng pagdadagdag ng bagong mga pulis at pagpapabuti sa mga serbisyong pang-emerhensiyang
medikal na nakakapagtaguyod sa pagsagip ng buhay na ating kailangan.

Ang Proposisyon M ay puputol sa mga pondo para sa proteksiyon ng pulisya at sunog, magsasara ng mga
parke, magbabawas sa mga oras ng aklatan, at magpapahinto sa mga proyekto ng pagpapaunlad na
magpapabuti sa ating lunsod.

Ang Proposisyon M ay tinatangkilik ng mga aktibistang pampulitikang nasa labas ng bayan at walang
mawawala sa kanila kung umurong patalikod ang National City.

Ang Proposisyon M ay NILALABANAN ng ating lokal na pinuno ng pulisya, sunog, paaralan at komunidad.

Kailangan nating magtulungan upang panatilihing ligtas, malinis, at umuunlad ang ating lunsod patungo sa
isang mas maliwanag na kinabukasan.

Mangyaring samahan kami at BUMOTO NG HINDI sa PROPOSISYON M sa ika-4 ng Nobyembre.

ADOLFO GONZALES
Hepe ng Pulisya 
National City

RODERICK JUNIEL
Hepe ng Sunog 
National City

ALLIE PRUITT
Tagapag-ugnay ng Programang 
Pangkabataan

ALMA SARMIENTO GRAHAM
Miyembro ng Lupon ng Distrito 
ng Paaralan ng National


